Pwy sy’n gyfrifol am atal twf llwydni yn eich cartref sector preifat?

Mae pwy sy’n gyfrifol am dwf llwydni mewn cartref sector preifat yn aml yn fater dadleuol sy’n achosi i’r berthynas rhwng llawer o landlordiaid a thenantiaid chwalu. I osgoi’r broblem hon a thrin mater twf llwydni mewn cartref yn gywir,  mae’n bwysig gwybod pwy sy’n gyfrifol.

Cyfrifoldeb landlord am atal twf llwydni rhag ffurfio o fewn yr eiddo

Mae cartrefi anodd eu gwresogi, oer gydag awyriad annigonol yn aml yn arwain at dwf llwydni yn ffurfio ar waliau, nenfydau ac o amgylch y ffenestri ac yn y blaen. Mae hyn yn ei gwneud yn anodd iawn i denant osgoi twf llwydni rhag ffurfio yn eu cartref. Mae cyfraith achos sy’n cadarnhau mai’r landlord sy’n gyfrifol am ddarparu cyfleusterau digonol o fewn yr eiddo er mwyn sicrhau y darperir gwresogi ac awyriad digonol.

Mae’n rhaid i bob eiddo gael ei asesu ar ei haeddiant i sicrhau y darperir gwresogi, awyriad ac insiwleiddiad digonol ac efallai na fydd angen pob mesur ym mhob cartref tra gall eraill fod angen mesurau ychwanegol. Fodd bynnag, dyma rai mesurau sylfaenol y disgwylir i landlord eu darparu er mwyn osgoi llwydni rhag tyfu o fewn eu cartref rhent.
1. Mae’n rhaid bod cyfleusterau gwresogi digonol ym mhob rhan o’r cartref
Rhaid i’r system wresogi fedru ateb y gofynion dilynol: 
Bydd y system yn gallu cynnal y tymheredd mewnol dilynol pan fydd y tymheredd allanol yn –1˚C:

· Ystafell fyw ac ystafell wely 21°C

· Ystafell ymolchi 22°C

· Lleoedd eraill 18°C

Caiff maint y boeler a rheiddiaduron ei benderfynu yn defnyddio cyfrifydd gwres canolog domestig a thablau meintiau gwneuthurydd rheiddiaduron cymeradwy.
Caiff rheiddiaduron eu lleoli er mwyn sicrhau dosbarthiad gwastad o wres tra’n lleihau’r gwres a gollir drwy waliau a ffenestri
Yn ddelfrydol dylai’r mesurau rheoli canlynol gael eu darparu:
· Thermostad ystafell mewn lleoliad addas ac wedi ei wifro er mwyn rhoi cyd-gloi boeler
· Rhaglennydd
· Falfiau rheiddiadur thermostatig ar bob rheiddiadur heblaw ar yr un yn yr ystafell lle mae’r thermostat ystafell (fel arfer y cyntedd). Dylai gosod a phrofi (yn cynnwys am gadernid a maint y carcas nwy dan amodau gweithredu arferol) gael ei wneud gan gydymffurfio’n fanwl gyda chyfarwyddiadau’r gwneuthurydd, Rheoliadau Diogelwch Nwy (Gosod a Defnydd 1994 (fel y’i diwygiwyd) a’r Safonau Prydeinig/Codau Ymarfer perthnasol sy’n berthnasol i osodiadau nwy domestig.

2. Rhaid bod insiwleiddiad thermol digonol yng ngofod yr atig 
Mae’n rhaid i’r insiwleiddiad gael ei osod yn unol â chyfarwyddyd cyfredol. Y dyfnder a argymhellir ar gyfer insiwleiddio gwlân mwynol yw 270mm ond mae deunyddiau eraill angen gwahanol ddyfnder.

Dylid hefyd roi insiwleiddiad thermol uwchben unrhyw anecs un llawr sy’n aml yn strwythurau oer yn cynnwys yr ystafell ymolchi a’r gegin. Gellir cyflawni hyn drwy naill ai ddefnyddio system bwrdd to gwrthdro gwlân mwynol dwysedd uchel (neu gyfwerth) i bilyn dal dŵr presennol gan gydymffurfio’n fanwl gywir gyda chyfarwyddiadau’r gwneuthurydd neu drwy gynnig agoriad atig i osod deunydd insiwleiddio perchnogol wedi cwiltio neu lenwi rhydd i BS 5803. Mae’n rhaid i’r holl waith gydymffurfio gyda’r uchafswm gwerth U yn y Rheoliadau Adeiladu cyfredol.

Mae mwy o wybodaeth ar osod insiwleiddiad to ac atig ar gael yn  http://www.energysavingtrust.org.uk/wales/Insulation/Roof-and-loft-insulation/
Rhaid bod yn ofalus i sicrhau fod awyriad digonol yn y gofod atig i osgoi gwlybaniaeth rhag crynhoi a all gael effaith taro ymlaen ar yr adeilad cyfan. Mae’n rhaid i’r insiwleiddiad thermol gael ei osod yn gywir i osgoi pontio oer neu rwystro fentiau to sydd wedi eu gosod yn y bargod. 
3. Mae’n rhaid fod awyriad mecanyddol a naturiol ym mhob rhan o’r cartref
Y ddelfryd fyddai cael gwyntyllau alldynnu mecanyddol gyda fent i’r aer tu allan gyda dyfais mesur lleithder yn y gegin a’r ystafell ymolchi.

Mae’n rhaid i’r alldynnwr yn yr ystafell ymolchi awyru ar gyfradd o 15 litr/eiliad a rhaid cynnwys gor-rediad o 20 munud o leiaf.

Mae’n rhaid i’r alldynnwr yn y gegin awyru ar gyfradd o 30 litr/eiliad os yw wedi ei leoli yn ymyl cwfwl ffwrn neu 60 litr/eiliad os yw wedi ei leoli mewn man arall.

Dylid medru agor a chau pob ffenestr yn rhwydd a pheidio caniatáu i ormod o ddrafftiau ddod i mewn i’r cartref.

Dylid darparu unrhyw ffenestri mawr digyfyngiad megis ffenestri gogwydd a throi gyda chlicied ddiogelwch. Mae’n rhaid i’r glicied gyfyngu faint y gellir agor pob ffenestr i atal plentyn rhag gallu mynd drwy agoriad y ffenestr a galluogi darparu awyriad digonol. Dim ond uchafswm o 100mm y dylai cyfyngydd o’r fath ganiatáu. Mae’n rhaid i’r math o gyfyngydd a ddefnyddir fedru cael ei ryddhau i hwyluso agor y ffenestr yn llawn os oes angen h.y. pe byddai tân.

Rhesymoldeb tenant i atal twf llwydni o fewn y cartref

Unwaith mae’r landlord wedi cyflawni ei rwymedigaethau cyfreithiol drwy ddarparu cartref twym ac wedi ei awyru yn dda, cyfrifoldeb y tenant yw defnyddio’r cyfleusterau a roddir i osgoi twf llwydni o fewn y cartref. I gael mwy o wybodaeth cliciwch ar y ddolen ddilynol Iechyd yr Amgylchedd - Blaenau Gwent (blaenaugwenthomes.org.uk) a chyfeirio at y taflenni Cyngor ar Leithder a Llwydni.

